
“Maar ek — op U troue liefde vertrou ek;
my hart wil juig oor U verlossing.
PSALM 13:6



OKTOBER

2

LAOS

1 Oktober

Bid vir moed en voorsiening
saam met 30 gebed-
stryders. Hulle was die
enigste Christene wat
standvastig gebly het toe
hul gemeenskap hulle
onder druk geplaas het

om hul geloof te verloén.

2 Oktober

Bid vir beskerming oor
verskeie komende oplei-
dingsgeleenthede wat deur
Geopende Deure se plaaslike
vennote gelei sal word. Bid
vir gelowiges terwyl hulle
leer hoe om in ongelowige

gemeenskappe getrou te leef.

3 Oktober

Bid saam met bedienings-
leiers wat deur streeksower-
hede ondervra word. Bid dat
God aan hulle duidelikheid
en onderskeidingsvermoé sal
gee wanneer hulle antwoord.

4 Oktober

Bid vir 40 jong gelowiges wat
nog steeds getraumatiseer

is nadat hul Christelike kamp
deur die owerhede onder-

Sop* h gelowige van Laos.

/

breek is. Bid dat God vrees in
veerkragtigheid sal omskep.

KUBA

5 Oktober

Dink vandag aan pastoor
Silvio*, wat vra vir gebed
vir sy nasie. “Ons smeek
God vir genade,” sé hy.
“En onsvrajulle omons in
julle gebede te onthou.”

6 Oktober

Bid vir h kerk in Kuba wat
die min wat hulle het met
dié deel wat dit die nodigste
het. Leiers vra ons om te

bid dat hulle “ondanks die
druk wat hulle in die gesig
staar sal voortgaan om h
seén vir ander te wees”.

7 Oktober

Loof God vandag saam met
pastoor Abdiel*. Hy bedien h
landelike bergagtige streek
waar gemeenskappe wyd
verspreid is. Jou onder-
steuning het h motorfiets
verskaf wat hom in staat

stel om verskeie kerke

te bedien. Dankie!

8 Oktober

Pastoor Sairo* wil hé jy moet
weet dat God nog steeds aan
die werk is, selfs te midde van

*Name verander weens veiligheidsredes.



verwoesting. “Ons vertrou
op God se beloftes,” verklaar
hy. Bid vandag vir hom.

MIANMAR

9 Oktober

Die Boeddhistiese vakansie-
dag van Thadingyut (Fees
van Ligte) word dié maand
gevier. Dit is ook h tyd
wanneer druk op gelowiges
vanuit h Boeddhistiese
agtergrond toeneem. Bid
dat God hulle in hierdie
moeilike tyd sal beskerm.

10 Oktober

Bid vir vrede in Mianmar. Bid
dat Christene instrumente sal
word wat God kan gebruik om
Sy mense wat trauma beveg,
te herstel en te genees.

11 Oktober

Gelowiges in Mianmar sal
vandeesmaand aan komende
vervolgingsvoorbereidheid-
opleidingsgeleenthede
deelneem. Bid vandag

vir beskerming oor

hierdie byeenkomste.

SENTRAAL-ASIE

12 Oktober
Die polisie in Turkmenistan

Sobir* h jong dowe gelowige.

het klopjagte uitgevoer rond-
om die enigste Christelike
kerk in Balkanabat-stad.

Ten minste 50 Turkmeense
burgers is vir ondervraging
weggeneem. Bid saam

met gelowiges wat in
onderdrukking leef.

13 Oktober

Ons vennote in die veld
berig dat dowe mense in
Sentraal-Asié Jesus ontmoet
en hul hoop met ander in

die dowe gemeenskappe
deel. Bid saam met hulle

vir vrymoedigheid en
onderskeidingsvermoé.

14 Oktober

Bid saam met kerke en hul
leiers wat moet bedien en

optree, wetende dat hulle

onder polisiemonitering is.
Bid vir daaglikse krag.

15 Oktober

Die geheime polisie het vir h
tweede keer klopjagte op n
aanbiddingsdiens in h kerk
gelei. N4 albei klopjagte

het amptenare die leiers

met minstens twee weke se
gemiddelde loon beboet. Bid
vir h einde aan die paranoia.

16 Oktober

Bid saam met pastoor Dmitry
Golovin van Kirgistan, wie se
kerk voortdurend dopgehou
word. Bid dat God mense op
sy pad sal plaas om hom te

bemoedig en te ondersteun.

IRAN

17 Oktober

Loof God saam met Mustafa®,
n Iranse Christen. Sy aansoek
vir asiel is geweier. Hy het die
nag in gebed deurgebring, en



h Iranse Christelike bekeerling.

die volgende dag verneem
dat sy saak tog aanvaar is.
“Here, U is die Een wat die
finale oordeel vel,” sé hy.

18 Oktober

Bid vandag by naam vir
Mahshar Parandin, h
Christelike gevangene.
Sy is dringende lewens-
reddende mediese
behandeling geweier.
Bid dat haar operasie
goedgekeur sal word.

19 Oktober

Bid vir die herstel van jou
broer, Amir-Ali (32). Hy

is onlangs uit die tronk
vrygelaat, maar is deur

n bewaarder aangerand,

wat h stres-geinduseerde
harttoestand veroorsaak het.

20 Oktober

“N3a die oorlog lyk dit asof iets
diep binne-in die samelewing
ineengestort het.” Bid saam
met Negar*, h Christen in

Iran. Bid dat sy en alle Iranse
gelowiges sal vasklou aan die
hoop wat ons in Christus het.

BANGLADESJ

21 Oktober

n Skare van 200 mense het
na Kulsum* se huis gegaan
en geéis dat sy en haar

familie hul geloof verloén.
Bid vir standvastige geloof
saam met ons plaaslike
vennoot, wat saam met
Kulsum in gebed staan.

22 Oktober

Ons span in die veld het
gebed gevra vir 29 vroue-
dissipelskapsklasse. Min-
stens een is gedwing om
weens ekstremistiese
dreigemente te sluit. Bid dat
God hul geloof deur hierdie
teéspoed sal versterk.

23 Oktober

“Ek sal my 27 jaar van geloof
nie prysgee nie, selfs al

moet ek daarvoor sterf,”

sé Anish*. Hy het sy geloof
vrymoedig voor minstens tien
Moslems gedeel. “Bid dat
God vrede sal bring,” vra hy.

24 Oktober

n Groep ekstremistiese
Moslems het onlangs na h
pastoor se winkel gegaan
en hom meegedeel dat hy
as Christen nie toegelaat sal
word om sy onderneming
daar voort te sit nie. Hy vra
ons om vir wysheid te bid.

25 Oktober

Bid saam met twee Christene,
Shamsul en Sukko, wat

in die openbaar geteister

en aangerand is. Hulle is
gedwing om van hul huise
weg te vliug. Bid saam met
ons plaaslike vennote terwyl
hulle noodleniging verskaf.

VIETNAM

26 Oktober

Sung A Pao* en sy familie se
besluit om Jesus aan te neem
het gelei tot die verlies van



verhoudings en die grond wat
hulle onderhou het. “Dankie!
Danksy jou ondersteuning
het my kinders skuiling, klere
en kos. Bid asseblief dat

ons God mag dien,” sé hy.

27 Oktober

Bid vir Thanh Son*, wat
weens sy geloof deur sy
ouers verwerp en selfs
mishandel word. “Ek voel s6
vasgekeer en wanhopig,”
het hy met sy plaaslike
pastoor gedeel. “Bid vir my.”

28 Oktober

Bid asseblief steeds vir ons
vennote in die veld terwyl
hulle opleiding vir gelowiges
lei. Vra God vir suksesvolle
voorbereiding, veral vir
veiligheid terwyl hulle vanaf
verskeie gebiede reis.

NOORD-KOREA

29 Oktober
Volgens h onlangse verslag

Sung A Pao* en sy familie.

monitor die Chinese
owerhede nou Noord-
Koreaanse vlugtelinge
digitaal. Bid vir gelowiges
wat moet besluit tussen
verbonde bly aan hul
gemeenskap of stilbly.

30 Oktober

Burgers, insluitend geheime
Christene, moet byeenkomste
bywoon waar kritiek gelewer
word en bure mekaar aan

die kaak stel. Bid dat die
inligting wat in die openbaar
bely word, nie hul innerlike
geloof sal verswak nie.

31 Oktober

Die meeste van die nasie
se gelowiges het nog nooit
n volledige eksemplaar van
die Bybel vasgehou nie. En
tog bly die Bybel versprei.
Bid dat God se Woord sy
weg na hande, gedagtes
en harte sal bly vind.

*Name verander weens veiligheidsredes.

